
ODBOR ZA PLANIRANJE CIVILNIH VANREDNIH SITUACIJA (CEPC)  
NEOBAVEZUJUĆE SMJERNICE ZA ORGANIZACIJU DOGAĐAJA ISTAKNUTOG JAVNOG PROFILA 

Napomena rukovodioca za civilnu spremnost 
1. U prilogu se nalazi nacrt Neobavezujućih smjernica za organizaciju događaja istaknutog javnog profila koje je usvojila Grupa za civilnu zaštitu. 

2. Međunarodni vojni sekretarijat (IMS) je potvrdio da se Smjernice mogu dati na javni uvid, uz sugestiju da se ukloni referenca na dokument Vojnog komiteta u stavu C.1.e. U skladu s time, iz predmetnog stava je uklonjena referenca na dokument Vojnog komiteta. 

3. Osim ako ne dobijem drukčiju informaciju najkasnije do 16:00 sati u petak 12. juna, smatrat ću da je CEPC odobrio Neobavezujuće smjernice za organizaciju događaja istaknutog javnog profila i naložio Grupi za civilnu zaštitu da objavi Smjernice u obliku brošure, kao i na javnom NATO websiteu i da u svoj pul/rezervu stručnjaka uključi dva dodatna stručnjaka za događaje istaknutog javnog profila. 
         (potpisano) Lorenz Meyer-Minnemann  
Aneks 1: Neobavezujuće smjernice 

Original: engleski 
Neobavezujuće smjernice za organizaciju događaja istaknutog javnog profila

A.
 Definicija događaja istaknutog javnog profila 

U kontekstu ovog dokumenta, događaji istaknutog javnog profila podrazumijevaju događaje od državnog ili međunarodnog značaja koji su isplanirani od strane organa vlasti ili zajedno sa organima vlastima ili događaji koji zahtijevaju direktnu uključenost vlade. Sljedeće faktore treba uzeti u obzir kad se utvrđuje nivo vidljivosti događaja: 

· Koliko je visok nivo koordinacije između organizatora događaja i agencija za javnu sigurnost 
· Broj učesnika i/ili posmatrača 

· Prisustvo određenih tipova rizika ili prijetnje

· Koliko je priroda događaja politički osjetljiva 
· Sadržaj, svrhu, veličinu ili prirodu događaja koji određuju koliko je događaj atraktivan za medije 

· Prisustvo osoba visokog profila /VIP/ (iz politike, privrede, sporta, itd.) 

B. Državne pripreme 

1. Osnivanje Upravnog odbora na nivou državne vlade u cilju pokretanja i koordinacije aktivnosti vezano za događaj istaknutog javnog profila 
Predsjedavajući Upravnog odbora trebao bi biti predstavnik relevantnih javnih vlasti. Upravni odbor treba identificirati prirodu događaja (svakom događaju odgovara data kategorija publike za koju je vazan određeni rizik; naglasak je na identifikaciji potencijalnih rizika koji dolazi od protivnika održavanja događaja). 
Upravni odbor mora imati kontrolu nad procesom planiranja, rangiranjem događaja, dnevnim redom i povratkom na redovni rad nakon kraja događaja. 

Upravni odbor sačinjavaju predstavnici uključenih institucija, kao što su policija, vatrogasna brigada/e, transportni sistemi, medicinska podrška, ugostiteljstvo, logistika, transport, vojska i drugi relevantni sekundarni akteri. 
Upravni odbor ima ulogu strateškog koordinatora. Tematske radne grupe bit će zadužene za različite aspekte organizacije, uključujući i geografske. 
2. Prikupljanje naučenih lekcija i dobrih praksi sa prethodnih događaja istaknutog javnog profila. 

Za ove potrebe se može organizirati sastanak sa zemljama u kojima je  planiranje ovakvih događaja vrlo razvijeno i izvodi se. Proizvod tog sastanka treba biti odgovarajući izvještaj s naglaskom na ovim događajima i za njih vezanim rizicima, fazama na koje svaki plan treba biti podijeljen, glavnim agencijama koje učestvuju itd. 
3. 
Analiza rizika 

Procjena vjerovatnoće izbijanja nekog incidenta i (negativne) posljedice koje on eventualno može donijeti. 

3.1
Prikupite informacije o: 

· Vrsti događaja 
· Koliko je vremena preostalo do događaja 

· Učesnicima 

· Domaćoj (međunarodnoj) publici, izvođačima, zvaničnicima, drugim prisutnima (npr. demonstranti) 

· Lokaciji događaja 

· Glavnoj lokaciji, sporednim događajima, hotelima/kampovima, okolnom području 

· Transportu 

· Zračnom, cestovnom, željezničkom (zbog dolaska i odlaska s lokacija prije, nakon i tokom događaja) 
· Periodu u godini 

· Drugim aktivnostima koje se u isto vrijeme odvijaju u okolnom području 

· Resursima na raspolaganju tokom događaja 

· Pripravnost

· Dokumentacija iz prijašnjih događaja

· Ključnim pretpostavakama i principima sigurnosti i stabilnosti 

· Organizacijskoj strukturi 

· Ko su ključni subjekti 

· Specifičnim vanjskim događajima koji bi mogli predstavljati opasnost za organizaciju događaja istaknutog javnog profila
3.2.
Formulirajte prijetnje i incidente 
· Napravite matricu rizika za događaj i razmislite i o matrici općih rizika 
	
	1. MALA OPASNOST 
	2. OGRANIČENA OPASNOST
	3. OPASNOST
	4. KRITIČNO 
	5. KATASTROFALNO

	1. Skoro potpuno  nevjerovatno
	PRATITI 
	PRATITI 
	PRATITI 
	PRATITI
	UPRAVLJATI 

	2. Nije vjerovatno 
	PRATITI
	PRATITI 
	PRATITI 
	UPRAVLJATI
	ELIMINIRATI

	3. Određeni stepen vjerovatnoće
	PRATITI
	PRATITI 
	UPRAVLJATI 
	ELIMINIRATI
	ELIMINIRATI

	4. Vjerovatno
	PRATITI
	UPRAVLJATI
	ELIMINIRATI
	ELIMINIRATI
	ELIMINIRATI

	5. Vrlo vjerovatno
	UPRAVLJATI 
	ELIMINIRATI 
	ELIMINIRATI
	ELIMINIRATI
	ELIMINIRATI


3.3. 
Sastavite listu rizika 

	Br. 
	Incident 
	Uzroci 
	Vjerovatnoća 
	Efekat 
	Mjere 
	Odgovorna organizacija/organ

	
	
	
	
	
	
	

	
	
	
	
	
	
	


· Imenujete osobu odgovornu za upravljanje svakim rizikom ili grupom rizika 

· Dodijelite zadatke i  odgovornosti

· Informirajte i uključite partnere

3.4.
Napravite glavni plan 

Glavni plan daje kratki pregled svih relevatnih i uključenih subjekata (ko je uključen?), sa kratkim opisom odgovornosti svakog subjekta, zadataka i planiranja ili planova kao takvih. Na taj način, glavni plan olakšava koordinaciju između subjekata i poboljšava integraciju planova/planiranja i aktivnosti. 
Glavni plan može obuhvatiti sljedeća pitanja: 

Planiranje: 

· Zadaci i odgovornosti (komanda i kontrola)

· Glavni principi (na osnovu politika) i granice tolerancije 

· Vanredne situacije i upravljanje krizama (spremnost za vanredne situacije) (stanje pripravnosti za vanredne situacije)
· Scenariji 

· Obuka i vježbe 
· Finansije (karte, PDV, itd.) 

· Bilateralna i međunarodna pomoć (u slučaju da su domicilni kapaciteti iscrpljeni) 

· Napravite inventar potrebnih resura i resursa na raspolaganju kako bi se ustanovilo šta nedostaje. 

Logistika:  

· Glavna lokacija događaja (sigurnost, javni red i mjere sigurnosti za posjetioce, učesnike i „izvođače“) 

· Smještaj 

· Osoblje 

· Sanitarni kapaciteti, higijena i upravljanje otpadom 

· Infrastruktura (promet, znakovi, struja) 

· Pratnja, akreditacije i osiguranje za VIP osobe 

· Komunikacije (telekomunikacijska struktura i sredstva) 

· Medicinske usluge 

· Osim osnovnih medicinskih resursa za učesnike događaja istaknutog javnog profila, treba razmotriti i moguće specifične faktore planiranja za konkretni događaja 

· Dodatne sposobnosti moraju biit (biti) spremne za konkretne zahtjeve za VIP osobe 

· Zakonske dozvole i uključeni organi vlasti (također i za npr. vize, radne dozvole) 

· Posebni i odvojeni putevi za timove za organizaciju, timove za spašavanje, zvaničnike i javnost, gdje je to moguće 
· Sigurnosne propusnice za građane koji žive ili rade u području događaja istaknutog javnog profila 

· Postavljanje kontrolnih punktova na ulazu u „područje s ograničenim pristupom“ u cilju kontrole ljudi i vozila

Informacije i komunikacije 

· Informacije (tj. struktura, prikupljanje, analiza, distribucija i arhiviranje u cilju unapređenja procesa (pravljenja smisla) snimanja/razumijevanja situacije i donošenja odluka) 

· Komunikacije (unutrašnji odnosi s medijima i javnošću) 

· Provjerite je li potrebno imati sigurne kanale ili sigurnu mrežu 

Transport 

· Aerodrom i stanice (autobuske/željezničke) 

· Specifične mjere vezano za puteve, promet vodenim tokovima i željeznicom 

3.5.
Sastavite specifične planove i procedure i utvrdite rokove vezano za svako identificirano područje rada 
Specifični planovi, procedure i rokovi opisani su i na raspolaganju u svakom trenutku na sigurnom websiteu za svaku od gore pomenutih tema. Ti specifični planovi trebali bi proizvesti konsenzus o konceptima sigurnosti i uspostaviti jasnu komunikaciju i konstruktivne odnose među uključenim subjektima. 

3.5.1 
Sastavite specifične planove, procedure i rokove (rokovi i ključni momenti/prekretnice) za svaku organizaciju 

Sve uključene agencije (policija, vatrogasna brigada, transportni sistemi, medicinske službe, itd.) trebali bi sastaviti specifične planove slijedeći smjernice koje je dao Upravni odbor. U okviru tih planova, uspostaviti i procedure za tok komunikacija (s navedenim vremenskim periodima/rokovima). 

Planiranje u kontekstu sigurnosti mora se zasnivati na pretpostavkama o tome šta se može očekivati i razmišljanju unaprijed. Planiranje spremnosti za vanredne situacije je iz tog razloga živi proces: kad se mijenja realnost, osnova za procjenu se također mora promijeniti, a specifični planovi prilagoditi. 

3.5.2 
Sinhronizirajte planove i procedure među organizacijama 
Dio planiranje je i sinhronizacija aktivnosti među uključenim subjektima koje koordinira Upravni odbor. 

3.5.3. 
Održite sastanke za planiranje i koordinaciju unutar tima. 

Sastanke će koordinirati Upravni odbor i trebali bi se dešavati redovno. 

3.5.4. 
Razmislite o vremenu, resursima i rezultatima 

Tokom faze planiranja i spremnosti/pripravnosti (uvijek u skladu sa analizom rizika) moraju se predvidjeti i finansijski i ljudski resursi (može biti korisno dodati kao aneks ažuriranu listu s kontakt osobama za potencijalno razmiještanje u slučaju vanredne situacije kako bi bili pripremljeni) i osigurati njihovu raspoloživost za razmještanje i korištenje u slučaju potrebe. 
Kako bi se plan poboljšao, moraju se razviti indikatori za procjenu rezultata u realističnom scenariju. Indikatori se trebaju razviti u skladu sa preporukama iz analize rizika. 

3.5.5.
Svaki dan sastavite/elaborirajte, razradite tačnu kontrolnu listu za različite dodijeljene zadatke. 

3.6.
Testirajte planove i procedure 

Događaji istaknutog javnog profila mogu zahtijevati posebne planove i procedure koje treba uvježbati unaprijed (nakon obuke i vježbi ima dovoljno vremena za popravke) kako bi se prepoznalo gdje može biti problema s koordinacijam, komandovanjem i provođenjem procedura. Važno je napraviti program obuke za svaki nivo subjekata (na lokalnom, regionalnom, nacionalnom i specijalističkom nivou, itd.). Svaki konkretni tim trebao bi svoj plan iztestirati nekoliko puta kako bi  riješili moguće nedostatke i propuste. 
Aktivnosti: 


· Razvijete obuku i vježbe 

· Nivo 1:
obuka iz uloga (individualne sposobnosti) 

· Nivo 2:
obuka pojedinačnih timova (timovi) 

· Nivo 3:
koordinacija između timova (stuktura, proizvodi i kriteriji) 

· Nivo 4:
finalni test (sposobnosti, timovi, strukture, planovi i procedure) 

3.7.
Ocjena/evaluacija i naučene lekcije nakon obuke i vježbi 

Obuka je dobra prilika da se procijeni kvalitet odgovora na različite/u situacije/u, pa je zato od ključnog značaja da se prepoznaju izazovi s kojima se učesnici suočavaju i nađu prava rješenja za potencijalne probleme kako bi bili pripremljeni kad se nađu na terenu. 

Ocjena/evaluacija se mora zasnivati na indikatorima koji su prethodno razvijeni. Sastavljanje i distribucija lekcija naučenih na obuci učesnicima je jedan od ključnih momenata provedbe planova. 

Druge aktivnosti: 

· Razvoj principa 

· Razvoj ključnih indikatora efektivnosti 

· Odabir i obuka ocjenjivača (specijalista i neutralnih posmatrača) da učestvuju i ocijene različite procedure obuke i pomogu u identifikaciji eventualnih nedostataka u sistemu 

· Koristite komandno-štabne i praktične vježbe na licu mjesta kako biste provjerili jesu li planovi funkcionalni (imajte na umu da praktične vježbe trebaju pripremiti stručnjaci i da mogu biti skupe. Bez obzira na to, one moraju su izvesti) 

· Monitoring (praćenje) i povratne informacije tokom oubke i vježbi 

· Sastavljanje i distribucija naučenih lekcija relevantnim subjektima i učesnicima 

3.8.
Ocjena/evaluacija i naučene lekcije nakon događaja visokog javnog profila 
· Sačinite općenitu povratnu informaciju 

· Sastavite i distribuirajte naučene lekcije relevantnim subjektima i učesnicima 

· Arhivirajte naučene lekcije za buduću upotrebu 

· Objedinite dokumente od Upravnog odbora kako biste imali feedback, tj. povratnu informaciju, koja se može koristiti kao referenca za buduće slične događaje istaknutog javnog profila 

C. 
Međunarodna pomoć 
1.
Procedure/mehanizmi za civilnu/vojnu pomoć NATO-a na osnovu zvaničnog zahtjeva zemlje domaćina 

a.
CEP civilni stručnjaci 

Grupe za planiranje pod Odborom za planiranje civilnih vanrednih situacija (CEPC) održavaju pul civilnih stručnjaka koji Vijeću, CEPC-u (u savezničkom ili EAPC formatu), NATO vojnim organima, državama ili drugim tijela, u skladu s dogovorom Vijeća/CEPC-a, pružaju savjete za slučaj vanrednih situacija, eskalaciju krize ili u planiranju vojnih operacija  s korištenjem civilnih resursa. Civilni stručnjaci su iz savezničkih ili partnerskih država i mogu biti iz industrije/privrede ili državnih institucija. Civilni stručnjaci mogu državama pružiti podršku u ocjeni i razvoju državnih sposobnosti za spremnost, odgovor i oporavak i u dijeljenje naučenih lekcija i dobrih praksi iz prethodnih događaja istaknutog javnog profila. 

b.
 Savjetodavni tim za podršku (AST) 

Savjetodavni tim za podršku može ponuditi potrebnu stručnost državama, na njihov zahtjev, kako bi pomogli u unpređenju planova za pripremljenost/pripravnost i sistema za odgovor. Glavna svrha ovih timova je da državi koja to zatraži osiguraju stručni savjet u ocjeni i daljem podizanju nivoa spremnosti za vanredne situacije i sposobnosti odgovora i opravka na strateškom i operativnom nivou. Međutim, AST timovi se ne razmještaju za potrebe upravljanja posljedicama nakon nekog događaja. 

c. 
Tim za brzo djelovanje (RRT) 
Tim za brzo djelovanje sposoban je osigurati brzu procjenu civilnih potreba i civilnih sposobnosti da podrže neku konkretnu operaciju koju je odobrilo Vijeće ili neku drugu vanrednu situaciju u funkcionalnim područjima koja pokriva PB&Cs. Funkcije ovih timova obuhvataju procjenu situacije, davanje savjeta i podrške zemlji koja je podnijela zahtjev, NATO vojnim tijelima ili drugim međunarodnim organizacijama i kontinuirano izvještavanje o sitauciji Višem odboru za planiranje civilnih vanrednih situacija (SCEPC) dok god za time postoji potreba. 

d.
Euroatlantski centar za koordinaciju odgovora na katastrofe (EADRCC) 

EADRCC je uspostavljen kao partnerski alat u okviru NATO planiranja za civilne vanredne situacije i to je glavni mehanizam NATO-a za odgovor na civilne krize. Centar je spreman tokom cijele godine, 24 sata dnevno, da odgovori na civilne vanredne situacije u euroatlantskom području i da funkcionira kao mehanizam za koordinaciju zahtjeva i ponuda za pomoć. Aktivnosti koordinacije podrazumijevaju blsiku saradnju s vojnim organima NATO-a i UN OCHA-om. Zemlje Meditaranskog dijaloga i Istanbulske inicijative za saradnju mogu pomoć tražiti preko EADRCC-a, a od 2007. godine CEPC je proširio mandat na sva područja u kojima je NATO vojno prisutan. 

e.
NATO vojna pomoć 

NATO može pružiti pomoć u unapređenju sigurnosti za velike javne događaje po zahtjevu zainteresiranih vlada. Može razmjestiti različite sposobnosti, kao što su AWACS letjelice (zračni sistem za rano upozorenje i kontrolu) ili elemente Bataljona za hemijsku, biološku i nuklearnu odbranu (ABHO). Savez je pomogao u održavanju takvih događaja visokog javnog profila kao što su NATO samiti i ministarski sastanci, Olimpijske igre u Atini i Evropski fudbalski šampionat u Poljskoj i Ukrajini 2012, kao i krunisanje u Nizozemskoj 2013. g. 

2.
Bilateralna uzajamna
pomoć  
Prije obraćanja međunarodnim organizacijama, države se prvo trebaju obratiti susjednim zemljama, u skladu s regionalnim sporazumima o pružanju pomoći. 

� Imajte na umu da i sami događaj može biti povod za pojavu rizika 

